Am Grab
Gedanka, Gebet, des vrbindet,

es kimmt vo so tiaf dinna, vom Hearz,

dr Weg ibrs Grab, der sih findet,

isch Sehnsucht, isch Trauer, isch Schmearz.

’s Grabla mit Weihwasser gwiehcha,
d’ Bluama, dia schtreichlat dr Wind,

’s Unrecht isch schua vrziehcha

vom Vatr, vo dr Muattr, vom Kind,

es sieht, wia sa mahna und bitta,

vrschpricht schua, ich mach’s wiedr guat,

dr Heiland, fir jeds hat’r glitta,

vrzeihcha er wiedr ins tuat.

 Vrschtoarbna, zu Lebzeita vrgessa,
d’ Alta und Kranka sei gmuant,

da Dank an da Guattata messa,

sie weara af d’ Seita oft gluahnt.

